
Federalno ministarstvo okoliša i turizma rješavajući zahtjev operatora KJKP „RAD“ d.o.o. Sarajevo –postrojenje asfaltne baze, temeljem člana 18 (54a), 68. i 71. Zakona o zaštiti okoliša (¨Službene novine Federacije BiH¨, br. 33/03), člana 27. Zakona o izmjenama i dopunama Zakona o zaštiti okoliša (¨Službene novine Federacije BiH¨, br. 38/09) i člana 200. Zakona o upravnom postupku (¨Službene novine Federacije BiH¨, br. 2/98 i 48/99),  d o n o s i: 
R J E Š E N J E       
1. Izdaje se okolinska dozvola operatoru KJKP „RAD“ d.o.o. Sarajevo, ul. Paromlinska 57, za asfaltnu bazu kapaciteta 50 t/h proizvođača Tanaka Iron Works C.o. itd. Japan tip 800 LB COSB, model: TAP-800 LB + 60 – SB, spec. broj 800 LB – 001, tip Stacioniran, šaržni sa automatskom regulacijom, indirektnim grijanjem asfalta i motornim pogonom. Postrojenje asfaltne baze nalazi se u blizini nadvožnjaka Željezničke pruge Sarajevo – Zenica – Ploče, na građevinskom zemljištu u vlasništvu Željeznice Federacije Bosne i Hercegovine d.o.o. Sarajevo, označenom kao broj zemljišta k.č. 1468 i 1761 K.O. Butmir Gornji.
2. Pogoni i postrojenja za koje se izdaje okolinska dozvola
· postrojenja za preddoziranje materijala sa transportom istog do sušare koji se sastoji od: 5 spremnika hladnog agregata, 5 dozera hladnog agregata (3 trakasta i 2 vibraciona) kapaciteta 20 t/h), trakasti dozer, dvo-koritasti kapaciteta 65t/h, transporter hladnog agregata, dvokoritasti noseći tip dimenzija 400 x 6320 mm sa pogonskim motorom od 1,5 kW – 4p-1/15,
· postrojenje za sušenje i zagrijavanje frakcija agregata koje se sastoji od: sušača kapaciteta 56 t/h dimenzija 1550 x 6000 mm (način pogona zupčasti sa brzinom doboša od 8,7 σ/min i pogonskim motorom od 11 Kw-4p-1/20), gorionika sušača snage 5000 kW (sa mogućnošću regulacije sagorijevanja, u rasponu od 30- 100% koji čine: „tihi“ gorionik: raspršivanje pod visokim pritiskom i miješanje sa strujom zraka pod niskim pritiskom; prirodni gas ili kao alternativa potrošnja goriva 448-560 l/h laki dizel ili teški dizel klase A, duhaljka za gorionik: turbo duhaljka sa prigušivačem, kapaciteta 150 m3/min, pogonskim motorom 7,5kW-4p, i sa kaišnim načinom pogona, pumpa za gorivo - pužni tip: kapaciteta 1400 l/h pri 2,94 Mpa (30 kg/cm2) i sa pogonskim motorom od 3,7kW – 2p), komandnog ormara gorionika sušača (tip stolni i kompaktni) sa automatskom regulacijom-proporcionalnom i integralnom, elevatora za transport vrućeg agregata do sita za prosijavanje, tip vertikalni, ispusni, potpuno zatvoreni, kofičasti elevator, kapaciteta 70 t/h, sa pogonskim motorom 3,7kW – 4p-1/30. Način pogona je točkom za lanac i valjkastim lancem,
· postrojenja za dobavu filera (punila) sa transportom istog do posude za miješanje koje se sastoji od: silosa filera kapaciteta 20 m3, Pužnog dozera kapaciteta 8 t/h, elevatora filera kapaciteta 7 t/h, Koša za punjenje filera tip obrnute piramide, kapaciteta 0,30 m3, mjernog dozera filera tip pužni dozer, kapaciteta 9,6 t/h
· postrojenje za otprašivanje koje se sastoji od: predizdvajača grube prašine, isisnog ventilatora - centrifugalni kapaciteta 25 800 m3, Vrećastog filtera model TBF-OL3-24-10 kapaciteta 25 800 m3/h, Cjevovodi za povezivanje otprašivača od čeličnih limova (4,5-6,0 mm debljine, Dimnjaka za ispust zraka, Sistema za transport prašine tip-pužni dozer kapaciteta 1,8 t/h sa rotacionim dozerom, međuspremnika prašine tip obrnuta piramida kapaciteta 0,35 m3, Mjernog dozera prašine tip pužni dozer, kapaciteta 7,3 t/h, Zračnog kompresora kapaciteta 1250 l/min,

· postrojenja za prosijavanje, vaganje i miješanje koje se sastoji od Vibracionog sita, nagnuti tip, kapaciteta 64 t/h, Spremnika vrućeg agregata, Vage za agregat, Dvije vage, jedna za bitumen i druga za filer kapaciteta 150 kg, Posude za miješanje (mješač, tip mješač sa dva vratila kapaciteta 800 kg/šarži, pumpa za raspršivanje bitumena kapaciteta 305 l/min, električni grijač za pumpu za raspršivanje i spremnik koji se vaga, asfaltna pumpa i cijev za raspršivanje  kapaciteta 2,38 kW),
· postrojenja za zagrijavanje i skladištenje bitumenske mase,
· postojenja za skladištenje vruće asfaltne smjese,
· postrojenja za upravljanje proizvodnjom asfaltne mase
  3. Opis osnovnih i pomoćnih sirovina, ostalih supstanci i energije koja se koristi    

Osnovne sirovine:

· ugljikovodično vezivo (bitumen). Za pravljenje asfaltne mase najčešće se koriste naftni bitumeni. Hemijski sastav bitumena je vrlo složen i on se sastoji uglavnom od visokomolekularnih ugljikovodika, od kojih je velik broj još uvijek nedovoljno istražen. Prema elementarnom sastavu naftni bitumeni se međusobno malo razlikuju. Osnovni elementi koji izgrađuju bitumene su: ugljik (w(C) = 70 80 %) i vodik (w(H) do 14 %). U bitumenu se nalazi još i kisik, sumpor i u tragovima i neki drugi elementi. Bitumen se cisternama se dovozi u krug asfaltne baze i pomoću crijeva i pumpe u dva rezervoara kapaciteta 2x30 000 l. Na vrhu rezervoara nalazi se odušak za pare koje se razvijaju pri zagrijavanju bitumena,
· punjenje (filer). Kameno brašno – filer predstavlja strukturnu komponentu asfaltne mase, jer sa organskom komponentom - bitumenom obrazuje ˝asfaltnovezivu materiju˝ koja sljepljuje zrna mineralnog agregata. Filer je krečnjačkog porijekla i dovozi se kamionima – cisternama. Skladisti se u silosu, kapaciteta 30 tona.Filer se dobiva i iz samog procesa proizvodnje, otprašivanjem na vrećastim filterima. Ovaj filer ide direktno u bunker na tornju za miješanje,
· mineralni agregat asfaltne mase. Mineralni agregat - frakcija, koji se koristi za izradu asfaltne mase dobiva se drobljenjem tvrdih stijena ili krupnog šljunka.Mineralni agregat je krečnjačkog porijekla i dovozi se kamionima na deponiju u krugu
Tabela 1. Potrošnja sirovina i pomoćnih materijala u 2019. godini                                                                                                                                                              

	Redni
	
	J/m
	Potrošnja

	broj
	Materijal
	
	

	
	
	
	

	1
	Bitumen -60
	kg
	822.653,00

	
	
	
	

	2
	Kameno brašno -Filer
	tona
	308,92

	
	
	
	

	3
	Mineralni agregat-frakcija 0-4, krečnjak
	tona
	10.129,45

	
	
	
	

	4
	Mineralni agregat-frakcija 4-8, krečnjak
	tona
	1.064,21

	
	
	
	

	5
	Mineralni agregat-frakcija 8-16, krečnjak
	tona
	3.978,59

	
	
	
	

	6
	Mineralni agregat-frakcija 16-32, krečnjak
	tona
	596,61

	
	
	
	

	7
	Mineralni agregat-frakcija 0-2, eruptivna
	tona
	0,09

	
	
	
	

	8
	Mineralni agregat-frakcija 2-4, eruptivna
	tona
	87,17

	
	
	
	

	9
	Mineralni agregat-frakcija 4-8, eruptivna
	tona
	271,95

	
	
	
	

	10
	Mineralni agregat-frakcija 8-11, eruptivna
	tona
	454,63

	
	
	
	

	11
	Mineralni agregat-frakcija 11-16, eruptivna
	tona
	0

	
	
	
	


Pomoćni materijali i goriva:                                                                      
· GENICEL - posebna celulozna vlakna za poboljšanje kvaliteta asfalta,

· aditiv ITERLENE IN/200,

· termo ulje za posredno zagrijavanje bitumena. Termo uljem je zapunjen sistem za posredno zagrijavanje (2.100 litara). Termo ulje za dopunjavanje u sistemu se dobavlja u PVC bačvama od 200 litara,

· lož ulje se koristi za zagrijavanje termo ulja koje se nalazi u sistemu posrednog zagrijavanja bitumena. Lož ulje se doprema u krug asfaltne baze autocisternama i pretače u rezervoar lož ulja. Lož ulje se još koristi za podmazivanje korpi kod proizvodnje asfalta, kao i za podmazivanje kamiona prije preuzimanja asfalta,
· zemni plin za zagrijavanje, tj. za sušenje agregata, zagrijavanje bitumena i termo ulja.

Tabela 2. Potrošnja hemijskih supstanci, termo ulja i goriva u 2019. godini
	
	
	
	

	Redni broj
	Naziv supstance ili goriva
	J/m
	Potrošnja

	
	
	
	

	1.
	GENICEL (celulozna vlakna)
	kg
	4,00

	
	
	
	

	2.
	ITERLENE IN/200
	kg
	3.679,20

	
	
	
	

	3.
	Termalno ulje
	litar
	1400

	
	
	
	

	4.
	Lož ulje
	litar
	6.500,00

	
	
	
	

	5.
	Zemni plin
	Sm3
	207.208,83


Snabdijevanje vodom

Objekat asfaltne baze priključen je na postojeći sistem - gradsku mrežu snabdjevanja vodom kojim upravlja KJKP Vodovod i kanalizacija d.o.o. Mjerenje potrošenih količina vode je preko ugrađenog mjerila. U krugu asfaltne baze postoji i bunar tehničke vode dubine 11 metara. Voda se koristi za potrebe pogona, a tehnička voda iz bunara za snabdijevanje cisterni KJKP RAD za pranje ulica Kantona Sarajevo. U 2019.godini potrošeno je 307 m3 vode.

Snabdijevanje električnom energijom

Za pogon asfaltne baze koristi se električna energija. Dovod električne energije do postrojenja asfaltne baze se vrši iz trafo stanice smještene u krugu postrojenja. Kao rezervni izvor napajanja električnom energijom koristi se dizel agregat snage 300 KVA u slučaju nestanka električne energije ili kvara TS. Prema energetskom bilansu za rad asfaltne baze ukupna instalisana snaga iznosi 67,63 kW, a za potrošnju električne energije u 2019. godini ukupno je izdvojeno 39.981,41 KM.
4.Granične vrijednosti emisija koje  pogon i postrojenja imaju u okoliš
4.1. Granične vrijednosti emisija u zrak
Granične vrijednosti emisja u zrak propisane su Pravilnikom o graničnim vrijednostima emisije u zrak iz postrojenja za sagorijevanje („Službene novine Federacije BiH“, br. 3/13 i 92/17). Navedenim pravilnikom propisano je da su mala postrojenja za sagorijevanje postrojenja za sagorijevanje čija je toplotna snaga nije veća od:
· 0,05-1 MWth pri korištenju čvrstog goriva i to: biomase i ostataka iz prerade biomase, uglja i briketa iz uglja i koksa sa sadržajem sumpora manjim od 2 g/MJ,

· 5 MWth pri korištenju t
· ečnog goriva: ulje za loženje lako i ekstra lako u skladu sa propisom kojim se uređuju fizičko-hemijske karakteristike tečnih goriva,
· 10 MWth pri korištenju prirodnog gasa ili tečnog naftnog gasa.
Tabela 3. Granične vrijednosti emisije za CO i NOx za postojeća mala postrojenja za sagorijevanje u zavisnosti od vrste goriva
	Vrsta goriva
	Polutant
	Granična vrijednost emisije (mg/m3n)

	Tečna goriva

  (extra lako)
	NOx
	450

	
	CO
	-

	
	Čvrste čestice
	30

	
	Dimni boj
	1

	Prirodni gas
	NOx
	125

	
	CO
	-

	
	Čvrste čestice
	-


Granične vrijednosti emisija u zrak propisane su Pravilnikom o graničnim vrijednostima emisije u zrak iz postrojenja za sagorijevanje („Službene novine Federacije BiH“, br. 3/13 i 92/17). Navedenim pravilnikom propisano je da su postojeća srednja postrojenja za sagorijevanje postrojenja za sagorijevanje čija je toplotna snaga:

· 1-50 MWth pri korištenju čvrstog goriva: biomase i ostataka od prerade biomase, uglja i  briketa iz uglja i koksa sa sadržajem sumpora manjim od 1 g/MJ,
· 5-50 MWth pri korištenju tečnog goriva: ulje za loženje lako i ekstra lako u skladu sa propisom kojim se uređuju fizičko-hemijske karakteristike tečnih goriva,
· 10-50 MWth, pri korištenju prirodnog gasa ili tečnog naftnog gasa.
Tabela 4. Granične vrijednosti emisije za SO2, NOx i CO za postojeća srednja postrojenja za sagorijevanje  u zavisnosti od vrste goriva
	Vrsta goriva
	Polutant
	Granična vrijednost emisije (mg/m3n)

	
	
	

	Tečna goriva

(extra lako)
	SO2
	-

	
	NOx
	150–350

	
	CO
	170

	
	Čvrste čestice
	30

	Prirodni gas
	SO2
	35

	
	NOx
	100

	
	CO
	-

	
	Čvrste čestice
	-


Postojeća srednja postrojenja za sagorijevanje morala su uskladiti vrijednosti emisija sa odredbama pravilnika najkasnije do 31.12.2017. godine, izuzev ako tehničke mogućnosti onemogućavaju njihove ispunjavanje. 
U skladu sa čl. 4. Pravilnika o graničnim vrijednostima emisije u zrak iz postrojenja za sagorijevanje („Službene novine Federacije BiH“, br. 3/13 i 92/17), operator je dužan sačiniti Plan mjerenja emisija. U postupku vršenja inspekcijskog nadzora, kako je definirano člankom 33. Zakona o zaštiti zraka  („Službene novine Federacije BiH“, br.33/03 i 04/10), inspektor nadležan za poslove zaštite okoliša utvrđuje da li je plan mjerenja emisije pripremljen u skladu sa odredbama iz stava  2, ovog člana, kao i da li mjerno mjesto na kojem je vršeno mjerenje posjeduje izvještaj iz člana 4. stav 6. ovog Pravilnika. 
U slučaju da se utvrdi da operater nema izrađen plan mjerenja i izvještaj o mjerenom mjestu u skladu sa ovim stavom, inspektor nadležan za poslove zaštite okoliša je dužan naložiti ponovno mjerenje, kao i o tome obavijesti nadležno ministarstvo, te Fond za zaštitu okoliša Federacije BiH ukoliko je operater obaveznik plaćanja naknada.
4.2. Granične vrijednosti emisija u vodu
Granične vrijednosti emisija u vodu propisane su u Prilogu 1. - Granične vrijednosti emisije za ispuštanje otpadnih voda, Tabela 1.1.  Uredbe o uslovima ispuštanje otpadnih voda u okoliš i sistem javne kanalizacije („Službene novine Federacije BiH“, broj: 26/20 i 96/20).

U tabeli 2.2. Uredbe dat je minimalni broj uzimanja uzoraka tehnoloških otpadnih voda vezano za protok (m3/dan).

- 4 uzorka tokom slijedecih godina ako se moZe dokazati da su|
tokom prve godine otpadne vode iz postrojenja za
procis¢avanje ispunile zahtjeve iz ove uredbe;

- 12 uzoraka mora se uzeti u narednoj godini ukoliko jedan od
uzorka ne pokaze zadovoljavajuce rezultate

10.000 - 49.999 ES

50.000 i vise ES

Tabela 2.2 Minimalni broj uzimanja uzoraka tehnoloskih
otpadnih voda

godine
| so-t0 fF 00000006 000000
| wo-s0 f 0000008 000000

Tabela 2.3 Maksimalno dozvoljeni broj uzoraka koji mogu da
ne zadovolje uslove date u Tabeli 1.2 u Prilogu 1. ove uredbe

Broj uzoraka tokom jedne godine Maksimalno dozvoljeni broj uzoraka
koji mogu da ne zadovolje uslove date u
Tabeli 2.2

Prilog 4

Granicne vrijednosti emisija otpadnih voda iz prerade mlijeka

i proizvodnje mlije¢nih proizvoda

(1) Odredbe ovoga Priloga odnose se na tehnoloske otpadne
vode nastale tokom prerade mlijeka i proizvodnji mlije¢nih
proizvoda.

(2) Odredbe ovoga Priloga ne odnose se na:

- rashladne sisteme i parne generatore unutar pogona i
postrojenja navedenih u prethodnom stavu,

- sanitarne otpadne vode koje nastaju unutar pogona i
postrojenja navedenih u prethodnom stavu i koje su
odvojene od tehnoloskih otpadnih voda.

(3) Grani¢ne vrijednosti emisija otpadnih voda koje su predmet
ovoga Priloga navode se u Tabela 1 ovog Priloga.

Tabela 1. Grani¢ne vrijednosti emisija

U tabeli 2.3. Uredbe dat je maksimalno dozvoljeni broj uzoraka koji mogu da ne zadovolje uslove date u tabeli 1.2 u Prilogu 1. Iste Uredbe.
4.3. Granične vrijednosti za buku
Dozvoljeni nivoi buke na otvorenom prostoru/vanjske buke – kod prvih stambenih zgrada/ kuća, sukladno Zakonu o zaštiti od buke (“Službene novine Federacije BiH“, broj: 110/12).
Tabela 5. Dozvoljeni nivoi buke                         
	Područje (zona)
	NAMJENA PODRUČJA 
	Najviši dozvoljeni nivoi (dBA) 

	
	
	Ekvivalentni nivoi Leq 
	Vršni nivo 

	
	
	dan
	noć
	L1

	IV
	Trgovačko, poslovno, stambeno i stambeno uz prometne koridore, skladišta bez teškog transporta 
	
60
	
50
	
75

	V
	Poslovno, upravno, trgovačko obrtničko, servisno (komunalni servis) 
	
65
	
60
	
80

	VI
	Industrijsko, skladišno, servisno i prometno područje bez stanovanja 
	
70
	
70
	
85


5. Okolinska dozvola se daje uz slijedeće uvjete i poduzete mjere
5.1. Opšte mjere zaštite okoliša

Operator KJKP „RAD“ d.o.o. Sarajevo je dužan da tokom rada, kao i po prestanku rada pogona, ispuni opšte obaveze zaštite okoliša tako da:
· ne ugrožava niti ometa zdravlje ljudi i ne predstavlja nesnosnu/pretjeranu smetnju za ljude koji žive na području utjecaja asfaltne baze i na okoliš zbog emisija supstanci, buke, mirisa, vibracija ili toplote iz postrojenja koje su veće od graničnih vrijednosti,
· poduzme sve odgovarajuće preventivne mjere tako da se spriječi onečišćenje ili da se ne prouzrokuje značajnije onečišćenje tj. veće od graničnih vrijednosti emisija,
· izbjegava produkciju otpada; ukoliko dolazi do stvaranja otpada, količinu svede na najmanju moguću mjeru ili izvrši reciklažu; ukoliko to nije tehnički ili ekonomski izvodljivo, otpad odlaže, a da se pri tome izbjegne ili smanji bilo kakav negativan utjecaj na okoliš; sačini plan upravljanja otpadom ili potpiše ugovor sa operatorom za odlaganje otpada,
· efikasno koristi energetske i prirodne resurse,

· poduzme neophodne mjere za sprječavanije nesreća i ograničavanje njihovih posljedica,
· poduzme neophodne mjere nakon prestanka rada asfaltne baze da bi se izbjegao bilo kakav rizik od onečišćenja, 

· ukoliko dođe do značajnih promjena u radu asfaltne baze  o tome obavijesti Federalno ministarstvo okoliša i turizma.

5.2. Mjere za sprečavanje emisija u zrak

· operator mora provoditi mjere zaštite zraka od prekomjernog onečišćenja iz odredbi Zakona o zaštiti zraka (“Službene novine Federacije BiH”, broj: 33/03 i 38/09) i pravilnika donesenih na temelju ovog zakona, kao i drugih okolišnih propisa i BAT dokumenata,

· kontrolu efikasnosti rada sistema otprašivanja provoditi u skladu s Pravilnikom o monitoringu emisija zagađujućih materija u zrak („Službene novine F BiH“, br. 9/14 97/17) i Pravilnik o graničnim vrijednostima emisije u zrak iz postrojenja za sagorijevanje („Službene novine F BiH“, br. 3/13 i 92/17),
· filterski sistem redovno pregledati i kvalitetno održavati u skladu sa tehnološkim upustvom za funkcioniranje filtera i rad postrojenja asfaltne baze,
· posebno treba kontrolirati vreće u filterskim ćelijama u cilju utvrđivanja da se nisu oštetile, pocijepale ili otkačile, 

· povremeno se mora provjeravati stepen njegove efikasnosti i emisije mineralnih čestica u atmosferu s ciljem postizanja propisanih standarda za emisiju. 

· ukoliko nastane kvar sistema za otprašivanje, tehnološki postupak odmah obustaviti dok se sistem otprašivanja ne osposobi, 

· po potrebi naročito pri suhom i vjetrovitom vremenu vršiti kvašenje materijala u cilju sprječavanija razvijanja i raznošenja prašine u okoliš,
pri radu predmetne asfaltne baze osigurati i zadovoljiti emisione standarde, odnosno propisane vrijednosti za emisiju, kao i granične vrijednosti kvaliteta zraka (emisija),
· operator je dužan planirati i provoditi sve raspoložive mjere za sprečavanje, smanjivanje i zagađivanja zraka, što uključuje primjenu tehničkih i financijskih mjera,

· regulisati izgaranja goriva (optimalan omjer goriva i zraka) kako bi smanjili udio polutanata i čađe,
· redovno održavati i servisirati svu mehanizaciju koja sudjeluje u tehnološkom procesu
5.3. Mjere za sprečavanje i minimizirarnje produkcije otpadne vode
· provoditi mjere u skladu sa odredbama Zakona o vodama (“Službene novine Federacije BiH” broj: 70/06) i propisima donesenim na osnovu tog Zakona, te drugih propisa o vodnom okolišu. 

· provoditi mjere propisane u Vodnoj dozvoli od 13.12.2016. godine br. UP-I/25-3-40-603-4/16 izdate od nadležne Agencije za vodno područje rijeke Save Sarajevo za ispuštanje tehnoloških otpadnih voda,
· svu upotrijebljenu, odnosno iskorištenu vodu za pranje tehnološke opreme, mehanizacije i asfaltiranih ili betoniranih radnih i manipulativnih površina, koja sadrži mehaničke nečistoće (pijesak, zemlja, prašina i sl.) i masnoće (nafta, ulja) prečistiti prije ispuštanja u kanalizaciju i površinske vode do kvaliteta propisanog odredbama  Uredbe o uslovima ispuštanja otpadnih voda u okoliš i sisteme javne kanalizacije („Službene novine Federacije BiH“  br. 26/20 i 96/20),
otpadne vode od pranja tehnološke opreme, mehanizacije i asfaltiranih ili betoniranih radnih i manipulativnih površina te oborinske vode sa uređenih površina moraju se prije ispuštanja u recipijent sakupljati preko slivnika i pjeskolova u separator radi odvajanja masnoća i mehaničkih nečistoća, 

· kvalitet vode na izlasku iz separatora mora se redovno vizuelno pratiti s ciljem blagovremenog otklanjanja nedostataka koji uzrokuju ispuštanje onečišćene vode u okoliš,
· manipuliranja sa tečnim gorivom podrazumijevaju poduzimanje svih preventivnih mjera da ne dođe do njegovog rasipanja,
· zamašćene vode sa radnih površina sakupiti preko slivnika i pjeskolova i odvoditi kišnom kanalizacijom u separator masnoća, radi prečišćavanja prije ispuštanja u recipijent,

· izbjeći izlijevanje ulja redovnom kontrolom mehanizacije,
· maksimalno pažljivo vršiti pretakanje goriva, motornih ulja i podmazivanje, uz žurno uklanjanje eventualnih mrlja posipanjem apsorbensa (npr. piljevina) na tlo,
· otpad i ostali otpadni materijal skupljati na zato predviđeno mjesto i u odgovarajuće kontejnere i blagovremeno odvoziti na gradsku deponiju putem ugovora s ovlaštenom firmom,
· redovno prazniti i održavati separator masti i ulja i taložnik tehnološke vode, kako bi se osigurala njihova ispravnost i učinkovitost,
· prostor za pretakanje goriva u mašine i za servisiranje mašina mora biti omeđen kanalom koji je izgrađen od nepropusnog materijala, koji ima zadaću sabirati prosutu naftu i proslijediti je u sabirnik preko separatora ulja i masti,
· u području zahvata moraju biti nepropusni spremnici za skladištenje otpadnog ulja i drugog opasnog otpada koji moraju biti pravilno označeni i smješteni na tankvanama odgovarajućih dimenzija, pražnjeni i čišćeni od strane ovlaštene firme,
· vršiti redovnu kontrolu mehanizacije da ne bi došlo do istjecanja ulja iz mašina.
5.4. Mjere za upravljanje i minimiziranje produkcije otpada
· provoditi mjere za upravljanje otpadom iz Plana upravljanja otpadom,

· sva otpada ulja sakupljati u zatvoreno namjensko bure postavljeno na tankvanu i isporučivati ovlaštenoj organizaciji radi konačnog zbrinjavanja, sa kojom operator ima zaključen ugovor,
· operator je dužan osigurati mjere za sprečavanje stvaranja otpada, recikliranja i tretiranja otpada za ponovnu uporabu, kao i sigurno odlaganje nekorisnog otpada na kontroliranu komunalnu deponiju. Sav rasuti materijal sakupljati i vraćati u proizvodni proces u istom postrojenju,
· nepredviđeno proliveni bitumen sakupiti i postupno dozirati u mješalicu asfalta uz redovito obrađivanje,
· eventualno rasuti beton, sakupiti i/ili iskoristi u tehnološkom procesu proizvodnje betona.

· izdvojenu mineralnu prašinu iz otpadnih plinova u vrećastom filteru iskoristiti kao vlastiti filer (punilo) u tehnološkom procesu proizvodnje asfalta.

· kod čišćenja mješalice sa šljunkom ili pijeskom, nastaje prljav šljunak ili pijesak od bitumena Ovaj materijal skladištiti na nepropusnoj podlozi u krugu asfaltne baze i ponovo koristiti vraćanjem u isti proces,

· sav otpad koji može ponovno biti upotrijebljen u proizvodnom procesu treba se upotrijebiti na taj način,
· sav otpad koji se može iskoristiti ili prodati kao sekundarna sirovina treba se predati ovlaštenim preduzećima za takve vrste poslova,
· tehnološki proces održavati i korigirati na način da se stvara što manje otpada,
· voditi detaljnu evidenciju o količinama i vrstama nastalog otpada,
Otpadni filer i frakcija nastala nakon dnevnog čišćenja postrojenja deponuju se i koriste kod realizacije radova niskogradnje od strane KJKP RAD d.o.o. Pogon Gradnja.
Operator ima sklopljen ugovor sa firmom Delta petrol d.o.o. Kakanj, za zbrinjavanje otpadnog ulja i drugih vrsta opasnog otpada. 
Za Plan upravljanja otpadom zadužen je rukovodilac radne jedinice proizvodnje asfalta, Hikmet Memić.
5.5. Mjere sprečavanja buke
· na eventualnom kritičnom mjestu podići zaštitni zid koji se može kombinirati sa zaštitnim zelenilom,
· pri budućim nabavkama nove opreme/uređaja voditi računa o buci, tj. koristiti što tiše motore, sita, ventilatore, gorionike,
· redovno održavati postrojenje/uređaje,
· poštovati predviđeno radno vrijeme,
· za kamione na prijevozu i ostale mašine brzinu kretanja vozila ograničiti do 40 km/h,
· isključiti motore kamiona za vrijeme čekanja.
6. Sistem monitoringa
Tabela 6. Monitoring
	Medij
	Parametar
	Mjesto mjerenja
	Učestalost mjerenja

	Stacionirani izvor
	CO

CO2
SO2
NOx

Krute čestice

Zacrnjenje iz dimnjaka (po Bacharachu)
	Dimnjak za otprašivanje postrojenja asfaltne baze, dimnjak za zagrijavanje bitumena
	Jedanput godišnje u skladu sa Pravilnikom o monitoringu emisija zagađujućih materija u zrak („Službene novine Federacije BiH“, br. : 9/14 i 97/17

	Kvaliteta zraka
	Emisija prašine ULČ

Emisija prašine LČ-10

Taložni prah - UTT
	Na granici lokacije postrojenja prema stambenim objektima
	Jedanput godišnje u skladu sa Pravilnikom o monitoringu emisija zagađujućih materija u zrak („Službene novine Federacije BiH“, br. : 9/14 i 97/17

	Buka
	Ekvivalentni nivo buke

Vršna vrijednost L1%
	na granicama parcele i u neposrednoj blizini najbližih stambenih objekata
	Jedanput u 3 godine ili po pritužbi građana

	Voda
	U skladu sa Uredbom o uslovima ispuštanja otpadnih voda u okoliš i sisteme javne kanalizacije („Službene novine Federacije BiH“  br. 26/20 i 96/20)
	Ispust iz separatora
	Prema uredbi o uslovima ispuštanja otpadnih voda u okoliš i sisteme javne kanalizacije („Službene novine Federacije BiH“  br. 26/20 i 96/20),

	Otpad
	Otpad po vrstama
	Mjesto nastanka otpada
	Svakodnevno


7. Izvještavanje
 
1. Operator je dužan izvještavati:
·  Federalno ministarstvo okoliša i turizma o prikupljenim podacima kako je propisano odredbama Poglavlja IV Pravilnika o registrima postrojenja i zagađivanjima („Službene novine Federacije BiH“, broj: 82/07). Izvještaji trebaju biti poslani najkasnije do 30.06. tekuće godine za prethodnu godinu izvještavanja i

· Fond za zaštitu okoliša kako je propisano odredbama Uredbe o informacionom sistemu upravljanja otpadom (''Službene novine Federacije BiH'', broj: 97/18) koji vodi Fond za zaštitu okoliša Federacije BiH. Unosi podataka u informacioni sistem-bazu podataka se vrši putem linka za  pristup Informacionom sistemu upravljanja otpadom www.otpadfbih.ba.

2. Operator je dužan bez odlaganja prijaviti svaku vanrednu situaciju koja značajno utiče na okoliš.
10. Period važenja dozvole
Ova okolišna dozvola važi 5 (pet) godina od dana uručenja rješenja strankama

                                                        O b r a z l o ž e nj e
Operator KJKP „RAD“ d.o.o. Sarajevo je dana 04.11.2020godine Federalnom ministarstvu okoliša i turizma podnio zahtjev za izdavanje okolinske dozvole za postrojenje asfaltne baze kapaciteta 50 t/h Bačići 25, općina Novi Grad Sarajevo. Operator KJKP „RAD“ d.o.o. Sarajevo podnio je zahtjev za izdavanje okolinske dozvole, nakon isteka važenja okolinske dozvole izdate na 5 (pet) godina, pod brojem UPI 05-2-23-11-78/15 SS od 03.11.2015. godine. Uz zahtjev priložena je sljedeća dokumentacija:
· rješenje o vodnoj dozvoli za ispuštanje tehnoloških otpadnih voda, izdato od Agencije za vodno područje rijeke Save Sarajevo broj: UP-I/25-3-40-603-4/16 od 13.12.2016. godine,
· plan upravljanja otpadom
Dopisom od 04. 12. 2020. godine Federalno ministarstvo okoliša i turizma je zatražilo od Federalne uprave za inspekcijske poslove dostavljanje svih zapisnika o izvršenom inspekcijskom nadzoru.
           Uvidom u zapisnik broj UPI-10-19-3-02473/2020-1007-3 od 1.9.2020. godine konstatovano je sljedeće:
Inspekcijskim pregledom izdato je rješenje operatoru KJKP Rad d.o.o. Sarajevo da izvrši sljedeće mjere: 
· obezbijedi propisno mjesto (natkriven prostor, obezbijeđen od neovlaštenog pristupa, vodonepropusna podloga, odgovarajući spremnici sa oznakom vrste otpada i td.) za skladištenje opasnog otpada (otpadna ulja, zauljena ambalaža, zauljeni apsorbensi, fileri i td.)

· evidenciju o otpadu voditi na mjesečnom nivou, sa evidentiranjem svih promjena u količinama produktivnog, predatog na zbrinjavanje i trenutno skladištenog otpada na lokaciji asfaltne baze.

Operator KJKP RAD d.o.o. Sarajevo je dana 15.10.2020. godine dopisom broj:03-03-06-17402/2020. godine obavijestilo Federalnu inspekcijsku upravu o izvršenoj upravnoj mjeri.

Zahtjev za izdavanje okolinske dozvole postavljen je na web stranici www.fmoit.gov.ba dana 28.01. 2021. godine za postrojenje asfaltne baze kapaciteta 50 t/h, na linku            https://www.fmoit.gov.ba/bs/okolisne-dozvole/javne-rasprave-i-javni-uvidi/javni-uvid-kjkp-rad-d-o-o-sarajevo-zahtjev-za-izdavanje-okolinske-dozvole-asfaltna-baza-50-t-h  i do dana stavljanja nacrta okolinske dozvole na uvid javnosti, nije bilo primjedbi.
      Temeljem izloženog, Federalno ministarstvo je ocijenilo da se okolinska dozvola izda u smislu čl 86., čl. 68. i čl. 71. Zakona o zaštiti okoliša uz poštivanje svih propisanih mjera i zakonske regulative, te je odlučeno kao u dispozitivu ovog rješenja. Nadzor nad provođenjem mjera vrši Federalna uprava za inspekcijske poslove.
Ovo rješenje je konačno u upravnom postupku i protiv istog nije dopuštena žalba, ali se može pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prepisu.

U skladu sa Zakonom o izmjenama i dopunama federalnim upravnim taksama i tarifi federalnih upravnih taksi („Službene novine Federacije BiH”, broj: 43/13) tarifni broj 57. tačka 4. podnositelj zahtjeva je uplatio 250,00 KM na budžetski račun UNION BANKE d.d. 
                                                                                                                        M I N I S T R I C A                                                                        
                              dr. Edita Đapo
Dostaviti:

· KJKP RAD d.o.o. Sarajevo

· Općina Novi Grad
· Federalna uprava za inspekcijske poslove

· Sektor za okolinske dozvole, procjenu uticaja na okoliš, registar i čiste tehnologije

-   arhivi

